
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ದ್ವಿಜಃ (ಉವಾಚ) .

ಯೇನೈಕಮಪಿ ದೃಷ್ಟಂ ಸ್ಯಾತ್ ಶಿವಲಿಂಗಂ ಶಿವಾತ್ಮಕಂ .

ತಸ್ಯಾಪ್ಯೇನಾಂಸಿ ನಶ್ಯಂತಿ ವಿವಿಧಾನ್ಯಪಿ ತತ್ಕ್ಷಣೇ .. 399..

ಶಿವಲಿಂಗಾನ್ಯಮೇಯಾನಿ ರೇವಾಯಾಂ ಸಂತಿ ಸರ್ವತಃ .
ಏತೇಷಾಂ ದರ್ಶನೇ ಪ್ರಾಪ್ತೇ ವಿನಶ್ಯಂತ್ಯಘಕೋಟಯಃ .. 400..
ವಸ್ತುತಃ ಶಿವಲಿಂಗಸ್ಯ ಸ್ಮರಣೇನಾಪಿ ಸತ್ವರಂ .

ಪಾತಕಾನಿ ವಿನಶ್ಯಂತಿ ವಿಚಿತ್ರಾಣ್ಯಮಿತಾನಿ ಚ .. 401..

ಶಿವಲಿಂಗಪ್ರದೇಶೋತ್ಥವಾಯುಸ್ಪರ್ಶೋಽಪಿ ತತ್ಕ್ಷಣೇ .

ವಿನಾಶಯತಿ ಪಾಪಾನಿ ಘೋರಾಣಿ ವಿವಿಧಾನ್ಯಪಿ .. 402..

ಶಿವಲಿಂಗಾಶ್ರಿತಂ ದೇಶಂ ಯಃ ಪ್ರಾಪ್ತುಂ ಯತತೇ ಯದಾ .

ತದೈವಾಖಿಲಪಾಪಾನಿ ನಶ್ಯಂತ್ಯಸ್ತಿ ಹಿ ಸಾ ಶ್ರುತಿಃ .. 403..
ಅಸ್ಮಾಕಂ ಶಿವಭಕ್ತಾನಾಂ ಶ್ರುತಿಪ್ರಮಾಣ್ಯವಾದಿನಾಂ .

ಧರ್ಮಾಧರ್ಮವಿಚಾರಾರ್ಥಂ ಶ್ರುತಿರೇವಾವಲಮ್ವನಂ .. 404..

ಶಿವೋಕ್ತಾಃ ಶ್ರುತಯೋಽಸ್ಮಾಭಿಃ ಶಿವಭಕ್ತೈಃ ಸಮಾದೃತಾಃ .
ಶಿವಲಿಂಗಾನಿ ದೃಷ್ಟಾನಿ ಸಾಯಮದ್ಯ ತ್ವಯಾಧುನಾ .. 405..

ಅತಃ ತವ ಪಾತಕಾನಿ ನ ಸ್ಥಾಸ್ಯಂತಿ ತ್ವಯಿ ಧ್ರುವಮ .

ಯಾನಿ ಪಾಪಾನ್ಯನಂತಾನಿ ಪ್ರತಿಜನ್ಮಾರ್ಜಿತಾನ್ಯಪಿ .. 406..

ತಾನಿ ಸದ್ಯೋ ವಿನಶ್ಯಂತಿ ಸಾಯಂ ಶಂಕರದರ್ಶನಾತ್ .

ಸಾಯಂಕಾಲೇ ಮನುಷ್ಯಾಣಾಂ ದುರ್ಲಭಂ ಶಿವದರ್ಶನಂ .. 407..

ಮಹೇಶದರ್ಶನಂ ಸಾಯಂ ದೇವಾನಾಮಪಿ ದುರ್ಲಭಂ .

ಯಸ್ಮಿನ್ಕೃಪಾ ಮಹೇಶಸ್ಯ ಪೂರ್ಣಾ ತಿಷ್ಠತಿ ಸರ್ವದಾ .. 408..

ತಸ್ಯ ಸಾಯಂ ಮಹೇಶಸ್ಯ ದರ್ಶನಂ ಭವತಿ ಧ್ರುವಮ .

ಸರ್ವಥಾ ಹತಭಾಗ್ಯಾನಾಂ ಪುರುಷಾಣಾಂ ದುರಾತ್ಮನಾಂ .. 409..

ಶಿವಸ್ಯ ದರ್ಶನಂ ಸಾಯಂ ಪ್ರದೋಷೇ ದುರ್ಲಭಂ ಧ್ರುವಂ .

ಸಾಯಂ ದೃಷ್ಟ್ವಾ ಮಹಾದೇವಂಯಃ ಪೂಜಯತಿ ಸಾದರಂ .. 410..

ಸ ಸರ್ವಪಾಪನಿರ್ಮುಕ್ತಃ ಶಿವಸಾಯುಜ್ಯಮೇಷ್ಯತಿ .

ಪ್ರಾತಮಧ್ಯಾಹ್ನತಃ ಸಾಯಂ ನಿಶಿ ವಾಯೋಽರ್ಚಯೇಚ್ಛಿವಂ .. 411..

ಸ ಜನ್ಮಕೋಟಿಪಾಪೇಭ್ಯಃ ಸದ್ಯೋ ಮುಚ್ಯೇತ ಸರ್ವಥಾ .

ತಾವತ್ಪಾಪಾನಿ ತಿಷ್ಠಂತಿ ನಯಾವಚ್ಛಿವಮರ್ಚಯೇತ್ .. 412..

ಪಾಪಕ್ಷಯೋ ಭಾಗ್ಯವೃದ್ಧಿರಾಯುರ್ವೃದ್ಧಿಃ ಕ್ಷಣೇ ಕ್ಷಣೇ .

ಭವತ್ಯವಶ್ಯಂ ಮರ್ತ್ಯಾನಾಂ ಶ್ರೀಮಹಾದೇವಪೂಜಯಾ .. 413..

ಆಯುರಾರೋಗ್ಯಮೈಶ್ವರ್ಯಂ ತತ್ವಜ್ಞಾನಮನಾಮಯಂ .

ಭವತ್ಯವಶ್ಯಂ ಮರ್ತ್ಯಾನಾಂ ಶ್ರೀಮಹಾದೇವಪೂಜಯಾ .. 414..

ಶತ್ರುನಾಶೋ ದುಃಖನಾಶೋಮೋಹನಾಶಶ್ಚ ಸರ್ವಥಾ .

ಭವತ್ಯವಶ್ಯಂ ಮರ್ತ್ಯಾನಾಂ ಶ್ರೀಮಹಾದೇವಪೂಜಯಾ .. 415..

ವಿದ್ಯಾವೃದ್ಧಿಃ ಪುತ್ರವೃದ್ಧಿರ್ವಂಶವೃದ್ಧಿಸ್ತಥೈವ ಚ .

ಭವತ್ಯವಶ್ಯಂ ಮರ್ತ್ಯಾನಾಂ ಶ್ರೀಮಹಾದೇವಪೂಜಯಾ .. 416..

ಶಿವಲಿಂಗಾರ್ಚಕಾಸಾಧ್ಯಂ ನ ಕಿಂಚಿದಪಿ ಸರ್ವಥಾ .

ಯತ್ಪ್ರಸಾದಾಂಶಲೇಶಸ್ಯ ಲೇಶೇನಾಪಿ ಜನಾರ್ದನಃ .. 417..
ವೈಕುಂಠಂ ಪ್ರಾಪ ಶತ್ರೂಂಶ್ಚ ಜಘಾನಾರ್ಚ್ಯೈವ ಶಂಕರಂ .

ಯತಂತೇ ಯತ್ಪ್ರಸಾದಾರ್ಥಂ ವಿಷ್ಣುಬ್ರಹ್ಮಾದಯಃ ಸುರಾಃ .. 418..
.. ಇತಿ ಶಿವರಹಸ್ಯಾಂತರ್ಗತೇ ಋಷಿ ದ್ವಿಜಪ್ರೋಕ್ತಂ ಶಿವಾರ್ಚನೋಪದೇಶಂ 1

ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 26ಕುಂಭಘೋಣಮಹಿಮಾನುವರ್ಣನಂ
. 399-418..

- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

. 399-418..

Notes:

While speaking in context of Revāliṅgam ರೇವಾಲಿಂಗಂ (Nārmadaliṅgam

ನಾರ್ಮದಲಿಂಗಂ), the Dvija ದ್ವಿಜಃ delivers Upadeśa ಉಪದೇಶ about merits of

worshiping or even seeing / looking at a Śivaliṇga ಶಿವಲಿಂಗ and about worshiping

Mahādeva Śivaಮಹಾದೇವ ಶಿವ.

